
కేయూరబాహుచరిత్రము








     త నమర్చం గడుఁబ్రీతిఁ గన్గొనుఁ గరద్వంద్వంబునం జేర్చు మో

     మున నోతుం బలుమాఱు డెందమున మోపుం గ్రమ్మఱం గంధరం

     బును బూనుం బరిరంభబుద్ధి మెయి గప్పుం ధైర్యగస్వస్తికన్.54

వ. ఇ ట్లతిబహుళం బగుకోరికలకు నెల వగుచుం దనలోనన యి ట్లని తలంచు.


ఉ. ఏపున మున్ను వేడ్క సుఖియించి సముద్థత యై యభీష్టకే

     ళీపరిణామ మందియును లేమ పునఃపరిభోగసౌఖ్యముం

     జూపుల వేడుచున్ మధురచుంబన మెన్నఁడు చేయునొక్కొ జం

     ఘాపరభాగచుంబిశిఖరాయతలంబితకేశపాశ యై.
55

వ. అనుచు మనోరథంబులం దేలుచు ననేకమదనవికారంబులకు నెల వగుచుండ న

     చ్చోటువాసి కొనిపోవం దలంచి చారాయణుం డి ట్లనియె.
56

క. మర్మస్పర్శనఁ బరఁగు ము, హుర్ముహురాగతవినోదయోగ్యముల మెయిం

     బేర్మి జరింతురు క్రీడా, నిర్మాల్యము లేల మేదినీకాంతులకున్.
57

వ. వనవిహారం బొక్కటియ యేల ద్యూతక్రీడ యొనర్తు గాని నిజనివాసంబునకు విజయం

     చేయు మని తోడ్కొని చని యచ్చట రసాంతరంబు పుట్ట వినోదంబులును నీతిగ

     ర్జితంబులు నగు కథావిశేషంబులు వినిపింపం దలంచి యి ట్లనియె.
58

గీ. దేవీ మేఘల నెప్పుడు నీవిధమునఁ, జాల మన్నింప నీసు మత్సరము పుట్టి

     నయవిధిజ్ఞ కళావతి నన్నుఁ బంచి, భంగపెట్టించె దాని భూపాల కంటె.
59

క. మతిమంతులు నిజశత్రుల, నితరులఁ గొని యేనిఁ జెఱతు రెన్నివితములన్

     సుతహంత యగుకిరాతుని, మృతుఁడుగ శుకి చేసినట్లు మేధాబుద్ధిన్.
60

వ. అనుటయు నది యెట్లనుడు నమ్మహీనాయకునం జారాయణుం డి ట్లనియె.
61

చ. ఒక పెనుగానలో నొకమహోన్నతభూజమునందు బాలశా

     బకము లప్రస్ఫుటప్రబలపక్షములం గలవానిఁ బ్రోచి కొం

     చొకశుకి యుంచు నత్తరువునొద్దన చిక్కని.......

     దొకఫణినాయకుండు గరళోల్బణుఁడుం డొక......నన్.
62

వ. అ ట్లారెండును నుండ నంత నొక్కనాఁడు.
63

క. తొల్లియు నచ్చోటన తన, పిల్లలగొని చన్నబోయ పెద్దయుఁ గ్రూరుం

     డుల్లమలద నబ్భూరుహ, మల్లన నెక్కి తనకూర్చునాత్మజయుగమున్.
64

క. చంచులు దెఱుచుచు నఱవఁగ, నించుక కృపలేక పట్టు టేర్పడఁ గని శో

     కించుచు రోధించుచుఁ బల, వించుచు నాతనికిఁ జిలుకవెలఁది యిటు లనెన్.
65

		 ఈ పేజీలో చివరి మార్పు 13 అక్టోబరు 2021న 22:16కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

